
BOSNA I HERCEGOVINA

FEDERACIJA BOSNE I HERCEGOVINE

HERCEGOVAČKO-NERETVANSKI KANTON

GRAD MOSTAR

GRADSKO VIJEĆE

Broj:

Mostar,

Na osnovu člana 61. Zakona o građevinskom zemljištu („Službene novine Federacije Bosne i Hercegovine” broj: 25/03 i 67/05), člana 200. Zakona o upravnom postupku („Službene novine Federacije Bosne i Hercegovine” broj: 2/98 i 48/99), člana 28. Statuta Grada Mostara („Gradski službeni glasnik Grada Mostara” broj: 4/04), Odluke o izmjeni Statuta Grada Mostara („Službeni glasnik Grada Mostara” broj: 8/09) i Odluke o građevinskom zemljištu („Službeni glasnik Grada Mostara” broj: 7/05 i 3/08), u predmetu utvrđivanja prava vlasništva na građevinskom zemljištu na kome je  izgrađen poslovni objekat, po zahtjevu Bećira Pintula, sina Alije  iz  Mostara, Gradsko  vijeće Grada Mostara na___ sjednici održanoj dana  ____.2012 godine , d o n o s i 

R  J  E Š  E  N J  E 

1. Utvrđuje  se  pravo  vlasništva   na   građevinskom   zemljištu   pod  izgrađenim  poslovnim  objektom i zemljištem koje služi za redovnu upotrebu tog objekta, u naselju Bišće polje u Mostaru, pobliže označeno kao:

· k.č. 437/314  (nova k.č.1150/5 )  u  površini od 1313 m2 up.u z.k. ul. broj: 1309 k.o.Gnojnice (Gnojnice Donje), državno vlasništvo sa uknjiženim pravom raspolaganja i u posjedu “Hepok”d.d. Mostar sa 1/1 dijela, u korist Bećira Pintula, sina Alije iz Mostara sa 1/1 dijela.

2. Bećir Pintul iz Mostara dužan je na ime naknade za zemljište uplatiti iznos od 51.207,00 KM (slovima:pedesetjednathiljadadvijestotinesedam KM), u korist Budžeta Grada Mostara na račun broj: 1610200009951037 – vrsta prihoda 722431 za Gradsko područje Jugoistok, kod Raiffaisen bank filijala Mostar, sa naznakom «naknada za zemljište», u roku od petnaest dana od dana pravosnažnosti ovog Rješenja.

3. Bećir Pintul iz Mostara iz Mostara dužan je na ime naknade za pogodnosti-renta uplatiti iznos od 22.829,54 KM (slovima:dvadesetdvijehiljadeosamstotinadvadesetdevet KM i pededesetčetiri pfeninga), u korist Proračuna Grada Mostara na račun broj: 1610200009951037 – vrsta prihoda 722435 za Gradsko područje Jugoistok, kod Raiffaisen bank filijala Mostar, sa naznakom «naknada za pogodnosti-renta», u roku od petnaest dana od dana pravosnažnosti ovog Rješenja. 

4. Bećir Pintul iz Mostara je  dužan  uplatiti  razliku  naknade  za  pogodnosti  ( renta ), ako  se  utvrdi da je korisna površina veća od površine na osnovu koje je obračunata naknada utvrđena ovim Rješenjem.

5. Bećir Pintul iz Mostara, dužan  je  uplatiti  iznose iz tački 2 i 3.. ovog Rješenja prije izdavanja odobrenja   za građenje.

6. Za kašnjenje u plaćanju utvrđenih naknada iz tačke 2. i tačke 3. dispozitiva ovog Rješenja, investitor je dužan uplatiti iznos obračunatih kamataz a kašnjenje u visini od 0,4 % dnevno, u skladu sa Zakonom o visini zatezne kamate na javne prihode („Službene novine Federacije Bosne i Hercegovine” broj: 48/01, 52/01 i 42/06).

7. Na ovo Rješenje se plaća administrativna taksa u iznosu od 200,00 KM (slovima: dvijestotine KM), u korist Budžeta Grada Mostara na račun broj:1610200009950746 kod Raiffeisen bank filijala Mostar-vrsta prihoda 722131, šifra 180, sukladno tarifnom broju 33. Odluke o administrativnim taksama sa Tarifom Grada Mostara („Službeni glasnik Grada Mostara” broj: 4/10).

8. Zemljišno – knjižni  ured Općinskog  suda  Mostar,  nakon  pravosnažnosti ovog Rješenja,  kada novi  vlasnik zemljišta podnese dokaz da je platio naknadu za zemljište i naknadu za pogodnosti - renta   izvršit  će uknjižbu prava vlasništva na parceli označenoj kao k.č.437/328 k.o.Mostar u korist Bećira Pintula, sina Alije iz Mostara sa 1/1 dijela, uz istovremeno brisanje dosadašnjeg uknjiženog korisnika, dok će Služba za katastar Grada Mostara evidentirati nastale premjene u katastarskom operatu.

O  b  r  a  z  l  o  ž  e  n j  e 

Bećir Pintul, sin Alije iz Mostara, zatražio je da se u njegovu korist utvrdi pravo vlasništva na zemljištu  pobliže označenom u tački 1. ovog Rješenja, u predmetu utvrđivanja prava vlasništva na građevinskom zemljištu na kome je izgrađen poslovni objekat bez odobrenja za građenje.

Uz svoj zahtjev, priložio je Mišljenje Odjela za urbanizam i građenje Grada Mostara broj: UP-I-07/III-25-1652/06 od 20.07.2007.godine, za legalizaciju nedovršenog poslovnog objekta na građevinskom zemljištu označenom kao k.č.434/314 upisano u z.k. uložak broj: 3109 k.o.Gnojnice.

U toku postupka, obavljen je uviđaj na licu mjesta, kojom prilikom je utvrđeno da se radi o k.č.437/314 k.o.Gnojnice, na kome je  izgrađen poslovni objekat bez odobrenja za građenje.

Uvidom  u  z.k. uložak broj:1309 k.o.Gnojnice i posjedovni list 1208 k.o. Gnojnice Donje  utvrđeno  je  da  je predmetno zemljište  u  državnom vlasništvu sa uknjiženim pravom raspolaganja i u posjedu “Hepok” d.d. Mostar sa 1/1 dijela.  

Nadzorni odbor “Hepok” d.d. Mostar, svojim aktom broj: NO-73/07 od 08.06.2007. godine, donio je Odluku o prenosu prava raspolaganja na zemljištu označenom kao k.č. 437/328, upisanom u z.k uložak broj: 1309 k.o. Gnojnice u korist Grada Mostara, bez naknade. 

Dana 23.09.2008. godine ovlašteni predstavnici “Hepok” d.d. Mostar dali su pismenu izjavu u kojoj su se saglasili da se u korist Bećira Pintula, sina Alije iz Mostara utvrdi pravo vlasništva na pomenutom zemljištu, pod bespravno izgrađenim poslovnim objektom i zemljištem koje služi za redovnu upotrebu tog objekta, te su također izjavili da preduzeće Hepok nikada od upisa prava raspolaganja nije bilo u posjedu predmetnih nekretnina, niti je iste stvarno koristilo, a nalaze se izvan kruga poslovnih objekata Hepok d.d. Mostar.

Naknada za zemljište određena je na osnovu procjene stalnog sudskog vještaka Mirjane Bilić iz Mostara od oktobra 2008.godine, tako da naknada iznosi 39,00 KM za 1 m2, te je za površinu od 1313 m2 obračunat iznos od 51.207,00 KM.

Naknada za pogodnosti-renta određena je na osnovu Odluke o utvrđivanju prosječne konačne građevinske cijene 1m2 korisne stambene površine i visini rente(„Službeni glasnik Grada Mostara” broj: 6/12),  tako da za III stambeno-poslovnu zonu kojoj poslovni objekat pripada, iznosi 46,18 KM po 1 m2 korisne stambeno-poslovne površine, što za korisnu poslovnu površinu od 494,36 m2 iznosi 22.829,54 KM.

Imenovanom se ne može izdati odobrenje za građenje, niti se može izvršiti uknjižba prava korištenja zemljišta radi građenja u katastru nekretnina, odnosno zemljišnoj knjizi, dok ne donese dokaz da je platio naknadu za zemljište i naknadu za uređenje zemljišta, a kako je propisano članom 62. stav 4. Zakona o građevisknom zemljištu (“Službene novine Federacije Bosne i Hercegovine” broj:25/03 i 67/05). Nakon ovako utvrđenog činjeničnog stanja, vidljivo je da su ispunjeni uslovi iz člana 61. Zakona o građevinskom zemljištu (“Službene novine Federacije Bosne i Hercegovine” broj:25/03 i 67/05), te je riješeno kao u dispozitivu ovog Rješenja.

Na ovo Rješenje plaća se administrativna taksa u iznosu od 200,00 (slovima: dvijestotine KM), u korist Budžeta Grada Mostara na račun broj:1610200009950746 kod Raiffeisen bank filijala Mostar-vrsta prihoda 722131, šifra 180, sukladno tarifnom broju 33. Odluke o administrativnim taksama sa Tarifom Grada Mostara („Službeni glasnik Grada Mostara” broj: 4/10).

Pouka o pravnom lijeku:

Protiv ovog Rješenja nije dopuštena žalba, ali se može pokrenuti upravni spor tužbom kod Kantonalnog suda u Mostaru, u roku od 30 dana od dana dostavljanja istog.

                                                                                                                                   PREDSJEDNIK

   Murat Ćorić

Dostaviti:








          

· Bećir Pintul, sin Alije, Zalik 50, Mostar


           


· Grad Mostar – Služba za financije,

· Grad Mostar - Služba za katastar

· Javno pravobraniteljstvo Grada Mostara

· Zemljišno-knjižni odjel Općinskog suda Mostar

· U spis  

o utvrđivanju prava vlasništva na građevinskom zemljištu


Bećir Pintul, sin Alije iz Mostara

Predlagač: Gradonačelnik





Obrađivač: Odjel za finansije  i nekretnine





Voditelj postupka: Ernis Husković, dipl. iur














Mostar, septembar 2012  godine













